
Abstract. Nowadays, in schools where education is conducted in Russian, paying special attention to teaching the
Uzbek language in harmony with culture is an extremely important method for making lessons more engaging and
for developing students’ knowledge and skills. In this process, learners not only acquire theoretical knowledge but
also gain opportunities to apply the language in practice and form imagination. Moreover, in such an educational
environment, students develop not only their speech competence but also their logical thinking, analytical skills,
the ability to compare, and intercultural communication skills. This is because the national and culturally specific
words and concepts in the Uzbek language encourage learners to think conceptually. As a result, the learner begins
to understand the true essence of the language and fills the gaps that may exist in the process of intercultural
communication. Therefore, in this article, we have attempted to sufficiently demonstrate the importance of a
linguocultural approach in language education.

O‘ZBEK TILINI LINGVOKULTUROLOGIK YONDASHUV ASOSIDA O‘QITISH

Tursunova Javhar Bakir qizi
Abdulla Avloniy nomidagi pedagogik mahorat milliy instituti tayanch doktoranti

Annotatsiya. Bugungi kunda ta’lim rus tilida olib boriladigan maktablarda o‘zbek tili darslarining yanada qiziqarli
va o‘quvchilardagi bilim va ko‘'nikmalarni rivojlantirish uchun til va madaniyatning o‘zaro uyg‘un tarzda o‘tilishiga
alohida e’tibor qaratilishi juda ham muhim usul hisoblanadi. Bu jarayonda o‘quvchi nazariy bilimlarni egallash
bilan birga amaliyotda ham tilni qo‘llash, tasavvur hosil gilish kabi imkoniyatlarga ega bo‘ladi. Shuningdek,
bunday ta’lim muhitida o‘quvchining nafaqat nutqiy kompetensiyasi, balki uning mantiqiy fikrlash, tahlil qilish,
giyoslash qobiliyati va madaniyatlararo muloqot ko‘nikmalari ortadi. Chunki o‘zbek tilidagi mavjud milliy o‘ziga
x0s so‘zlar va tushunchalar o‘quvchini konseptual fikrlashga undaydi. Natijada o‘quvchi tilning asl mohiyatini
tushunishni va madaniyatlararo kommunikatsiya jarayonidagi o‘zida mavjud bo‘lgan bo‘shliglarni to‘ldiradi.
Shuning uchun ham til ta’limida lingvokulturologik yondashuvning muhim ekanligini ushbu maqolada yetarlicha
isbotlashga harakat qildik.

Kalit so‘zlar: lingvokulturologiya, til va madaniyat, lingvokulturema, madaniy universal tushunchalar,
stereotiplar, autentik matnlar, nutqiy rivojlanish, verbal va noverbal ifodalar, til ta’limi.

DOI: https://doi.org/10.47390/SPR1342V5112Y2025N62

Globallashuv jarayonlari kuchayib borayotgan hozirgi davrda ta’lim jarayonida milliy
identitet, madaniy meros va tilning o‘ziga xos qadriyatlarini asrab-avaylash masalasi alohida
dolzarblik kasb etmoqda. O‘zbek tili nafaqat aloga vositasi, balki xalgning tarixiy xotirasi,
dunyoqarashi, madaniy qadriyatlari mujassam bo‘lgan beqiyos boylik sifatida ta’lim tizimida
o‘quvchilar ongiga chuqur singdirilishi zarur bo‘lgan ma’naviy omildir. Shu nuqtai nazardan
lingvokulturologik yondashuvning o‘zbek tili ta’limidagi o‘rni va ahamiyatini tadqiq etish, uning
metodik asoslarini ishlab chigish bugungi kunda muhim ilmiy-amaliy vazifalardan biri sanaladi.

Til va madaniyatning uzviy bogligligi lingvistika, pedagogika, psixologiya va
madaniyatshunoslik kabi fanlarning kesishgan nuqtasida yangi metodik yo‘nalish -
lingvokulturologik yondashuvning shakllanishiga olib keldi. Bu yondashuv o‘quvchilarni
nafaqgat tilning grammatik tuzilishi yoki nutqiy malakalari bilan tanishtirish, balki til
birliklarida mujassam bo‘lgan milliy tafakkur, qadriyatlar, urf-odatlar, ijtimoiy-madaniy
tajribani anglashga yo‘naltiriladi. O‘zbek tili ta’limiga lingvokulturologik yondashuvni joriy
etish o‘quvchilarda madaniyatlararo muloqot kompetensiyasini shakllantirish, milliy o‘zlikni
anglashni kuchaytirish, tilni yanada mazmunli va hayotiy kontekstda o‘rganishga xizmat qiladi.

Til va madaniyat munosabatlarini o‘rganishga qaratilgan lingvokulturologiya XX asr
oxirlaridan boshlab tilshunoslikning mustaqil yo‘nalishi sifatida shakllandi. Mazkur
yonalishning nazariy asoslari rus tilshunosligida V. Gumbolt, A. Potebnya kabi klassik
olimlarning “til - xalq ruhining ko‘zgusi” haqidagi qarashlariga borib taqaladi. Keyingi
davrlarda V.V. Vorobyev, V.A. Maslova, G.D. Tomaxin, Yu.A. Sorokin kabi olimlar
lingvokulturologik yondashuvni tizimli ravishda rivojlantirib, til birliklarining madaniy
qatlamini o‘rganishga yo‘naltirilgan ilmiy konsepsiyalar yaratdilar [3].

O‘zbek tilshunosligida lingvokulturologiya masalalari 2000-yillardan boshlab faol
tadqiq qilina boshlandi. Sh. Rahmatullayev, N. Mahmudov, A. Nurmonov, D. Xudoyberganova,
M. Abdurahmonova kabi olimlarning asarlarida til va madaniyatning uzviy bog'ligligi, milliy-
lisoniy dunyoqarash, konseptlar, madaniy semantika kabi masalalar nazariy jihatdan asoslab
berildi. Xususan, N. Mahmudovning tilning milliy ruhni ifodalashiga qaratilgan tadqiqotlari
o‘zbek tilidagi konseptosferaning shakllanish mexanizmlarini ochib bergan bo‘lsa,
D. Xudoyberganovaning lingvomadaniyatga oid izlanishlari ozbek xalqiga xos qadriyatlar, urf-
odatlar, konseptual birliklarning lingvokulturologik tahlilini ko‘rsatadi.

Ta’'lim metodikasi bo‘yicha olib borilgan tadgiqotlarda ham lingvokulturologik
yondashuvning o‘zbek tili ta’limiga integratsiyalashuvi yoritilgan. Jumladan, G.Asilovaning
o‘zbek tili darslarida autentik materiallardan foydalanish bo‘yicha ilmiy qarashlari, G.
Rasulovaning o‘quvchilarda madaniyatlararo muloqot kompetensiyasini shakllantirishga oid
tadqiqotlari, A. Yo‘ldoshevaning lingvokulturologik asosda o‘qitish jarayonlarining psixologik
omillariga bag‘ishlangan ishlari sohada muhim o'rin tutadi. Ushbu tadqiqotlarda tilga madaniy
yondashuvning o‘quvchilar dunyoqarashi, nutqiy kompetensiyalari va madaniy ongini
rivojlantirishdagi o‘rni ilmiy asosda ko‘rsatib berilgan.

Xorijiy adabiyotlarda (E. Sapir, B. Uorf, G. Leech, A. Wierzbicka) tilning kognitiv va
madaniy xususiyatlarini ochib berishga qaratilgan konsepsiyalar lingvokulturologik
yondashuvning metodik asoslarini mustahkamladi. Ayniqsa, Sapir - Uorf gipotezasi til
tafakkurni shakllantirishi haqidagi g‘oya bilan lingvokulturologiya uchun nazariy poydevor
yaratgan.

Umuman olganda, o‘zbek va jahon tilshunosligi hamda ta’lim metodikasi bo‘yicha
mavjud adabiyotlar lingvokulturologik yondashuvning nazariy negizlari yetarli darajada ishlab
chiqilganligini ko‘rsatadi. Biroq o‘zbek tili ta’limi jarayoniga mazkur yondashuvni tizimli tatbiq
etish, dars jarayonida milliy-madaniy materiallarni tanlash va ulardan samarali foydalanish
mexanizmlarini ishlab chigish masalalari hali ham dolzarb bo‘lib golmogda. Mazkur
adabiyotlar sharhi ushbu yondashuvni o‘zbek tili ta’limi jarayoniga metodik jihatdan tatbiq
etish bo‘yicha keyingi tadqiqotlar uchun muhim ilmiy asos yaratadi.

O‘gitish mazmuni va texnologiyasi nuqtai nazaridan o‘zbek tilini lingvokulturologik
yondashuv asosida o‘rgatishda ayrim muhim jihatlar katta qizigish uyg'otadi. Ushbu
yondashuvda lingvokulturema asosiy birlik sifatida olinadi - bu til (lingvistik ma’no) hamda
madaniyat (til tashqarisidagi madaniy ma'no) elementlarini oz ichiga olgan maxsus birlik
bo‘lib, unga mos belgilar bilan ifodalanadi. So‘zdan farqli o‘laroq, lingvokulturema nafaqat tilga
oid tasavvur, balki unga chambarchas bog‘langan “til tashqarisidagi madaniy mubhit’ni -
so‘zning madaniy mubhitini tashkil etuvchi mustahkam assotsiatsiyalar tarmog‘ini ham o'z
ichiga oladi. Bu esa madaniyat fenomenini aks ettiruvchi ifodaning mazmuniga chuqurroq
kirishga imkon beradi [1].

Lingvokulturologik yondashuv tilni o‘rgatishda madaniyatni o‘quv materiali sifatida
qamrab olgani uchun, material taqdimoti til birliklaridan emas, balki “madaniy birlik"dan
(lingvokulturema) boshlanishi lozim. Bunday yondashuvda diqqat til birliklaridan olinadigan
madaniy ma’lumotni alohida qayd qilishga emas, balki til orqali milliy madaniyatning yetarlicha
aks etishiga qaratiladi.

Ushbu yondashuvga muvofiq o‘qitish mazmuni ham o‘zgaradi va unga qo‘shimcha
tarkibiy gismlar Kkiritiladi:

1. Bilimlar:

- madaniyat fenomenining mohiyati, madaniy universal tushunchalari va ularning turli
madaniyatlardagi mazmuni;

- madaniyatning til va nutqda aks etish mexanizmlari;

- madaniyatlararo muloqotning psixologik xususiyatlari;

- stereotiplar

- iboralar, maqol, matal, afarizm, o‘xshatish, metafora va autentik matnlar
kommunikatsiya birligi sifatida qabul gilinadi va milliy madaniyatning o‘ziga xos jihatlari
hagida ma’lumot beruvchi nutq birliklari sifatida ko‘rib chiqiladi;

2. Madaniyatlararo ko‘nikmalar:

— lingvokulturemalarning tanlanishi, o‘rganilishi va tizimlashtirilishi bo‘yicha
ko‘nikmalar, buning natijasida o‘quvchilar ongida jamiyatdagi mavjud hodisaning to‘liq tasviri
shakllanadi va bu lingvokulturemalar hamda ular bilan bog‘liq fon bilimlari madaniyatlararo
muloqot jarayonida samarali qo‘llaniladji;

— verbal va noverbal xatti-harakatlarining madaniy komponentini etnografik tarzda
aniqlash mahorati;

— bir xil vaziyatni ikki tomonlama, ya’ni turli madaniyatlar nuqtai nazaridan ko‘ra
olish qobiliyati;

— 0'z madaniyati bilan suhbatdosh madaniyati o‘rtasida vositachilik qgiluvchi sifatida
harakat qilish mahorati;

— madaniy normalarga muvofiq nutq faoliyatini amalga oshirish, shuningdek, boshqa
madaniyat vakilini o'z madaniyati, uning o‘ziga xosligi va qadriyatlari bilan tanishtira olish
qobiliyati.

3. Madaniyatlararo muloqotga munosabat yangi ma’lumotlarga ochiqlikni, boshqga
madaniyatni gabul qilish, uning madaniy hodisalariga moslashish, va til egalariga nisbatan
hurmat munosabatidir.

Lingvokulturologik yondashuv doirasida boshqa madaniyatni o‘rgatishning eng muhim
vositalaridan biri - madaniyatning ma’lum gatlamini aks ettiruvchi autentik matnlar tizimidir.

Bizning tadqiqotda turli milliy-madaniy o‘ziga xoslikni aks ettirgan jonli muloqot shakllaridan
parcha, gazeta materiallaridan, e’lonlar, va turli badiiy adabiyot namunalaridagi matnlardan
parchalar olinadi. Ushbu matnlarda e’tiborga olinadigan eng asosiy jihatlar — dialogga
asoslanganligi, milliy-madaniy belgilarning mavjudligi, o‘quvchilar yoshiga mos va qiziqarli
ekanligi, madaniyatshunoslik ma’lumotlarining noaniq, biroq kontekst natijasida aniqlash
mumkinligi va tarbiyaviy ahamiyatga ega bo‘lishi kerakligi kabilardir.

Yana bir muhim masala — madaniyatning ma’lum qatlamini aks ettiruvchi
lingvokulturologik lug‘atlar va autentik matnlarni ishlab chiqishdir.

Bunda quyidagi vazifalar qo‘yiladi:

1. Ozbek tili ta’limida shu til muloqotida eng ko‘p ishlatiladigan milliy-madaniy
birliklarni tanlab olish va guruhlash. Bu birliklar A2 darajadagi o‘quvchilar uchun mos bo‘lishi.

2. Tanlangan madaniy birliklarga madaniy sharhlar ishlab chiqish.

3. Yig'ilgan materialni til sohiblari bo‘lgan mutaxassislar tomonidan baholash.

Ushbu tajribadan amaliy foydalanish tajribasi shuni ko‘rsatadiki, undan foydalangan
o‘gituvchi va o‘quvchining ijtimoiy-madaniy bilimlari kengayadi. Natijada madaniyatlararo
kommunikatsiya jarayoni yengillashadi, chunki oz va boshqalar madaniyatini chuqur bilish
o‘quvchilarga ularni birlashtiruvchi umumiy jihatlarni aniglash va madaniyatlar o‘rtasidagi
farglarni tushuntirish orqali madaniyatlararo muloqot vaziyatlarida o‘zaro tushunishni
ta’'minlashga yordam beradi.

Til ta'limida ta’limning madaniyatga oid muammolariga bo‘lgan alohida e’tibor doimiy
ravishda ortib bormoqda. Natijada, turli mamlakatlarda madaniyat va ta’lim o‘rtasidagi o‘zaro
ta’sir masalalari kengroq ko‘rib chiqgilmoqda. Hozirgi zamon ta’lim nazariyasi va amaliyotida
ta’limni tashkil etishda nafaqat yangi yondashuvlarni izlashga, balki uning madaniy
xususiyatlari va mexanizmlarini bugungi madaniyat va ilm-fanga mos tarzda anglashga ham
katta ahamiyat berilmoqda.

Butun jahonda til ta'limida til va madaniyatni birgalikda o‘rganish zarurati doimiy
ravishda amalga oshirilmoqda. Bu orqali o‘quvchilarda tilni ona tili sifatida gabul qiluvchi
mamlakat madaniyatini tushunish ko‘nikmalari shakllantiriladi, stereotiplardan qutulish yo‘lga
go‘yiladi hamda madaniyatlararo muloqotga tayyor shaxs tarbiyalanadi.

0z tilidan boshqa bir tilni o‘rganish nafagat boshqa madaniyat bilan tanishtiradi, balki
umuminsoniy qadriyatlarni ham o‘rgatadi va shu orqali o‘quvchilarning “madaniyatlararo
muloqot” kontekstida tarbiyalanishiga yordam beradi [2]. Shunday qilib, o‘zbek tilini ikkinchi
til sifatida o‘rganish ijtimoiy-madaniy bilim va ko‘nikmalarga ega bo‘lishni talab qiladi. Shunga
ko‘ra, o‘zbek tilini o‘rganishda madaniyatshunoslik yondashuvi nafagat umumta’lim va
tarbiyaviy maqsadlarning rivojlanishiga, balki amaliy jihatlarga ham katta hissa qo‘shadi.

Bizning umumta’lim maktabidagi pedagogik amaliyot paytidagi shaxsiy tadqiqotlarimiz
hamda yuqorida ko‘rsatilgan ilmiy adabiyotlar tahlili o‘quvchilarning madaniyatshunoslik
kompetensiyasi darajasi past ekanligini ko‘rsatdi. Shuning uchun o‘zbek tilini o‘qitishda milliy-
madaniy materiallardan foydalanish metodikasini rivojlantirish ishlarini muvofiglashtirish
zarurati mavjud va dolzarb masalalardandir.

0'zbek tilini ikkinchi til sifatida o‘gitishda asosiy muammolar — ta’limning maqsadlari
va mazmunini belgilashda deb hisoblab, bunda eng muhim tushuncha tilni emas, balki keng
ma’noda madaniyatni o‘rgatishdir.

Bunda milliy-madaniy materiallar bilan o‘qitish tizimli birlikni oz ichiga olishi lozim:
magqsadlar, mazmun, usullar, ta’lim jarayoni, o‘qituvchi va o‘quvchi o‘rtasidagi faoliyat va o‘zaro
aloqalar; ta’lim nazorati, shuningdek, ijtimoiy talabga bog‘liq bo‘lgan ijtimoiy-madaniy muhit
va ta’'lim mubhiti.

Ta’lim jarayoni ikki asosiy komponentdan iborat — avvalo bilimlarni egallash, keyin esa
ko‘nikma va malakalarni rivojlantirish. Mantiqan, ta’lim jarayoni asosi bilimlarni egallash
bo‘lib, unda o‘quv materiali gabul qilinishi, tushunilishi, esda saqglanishi va o‘zlashtirilishi
jarayonlari mavjud bo‘lib, bu o‘quvchilarning lug‘at boyligini to‘ldiradi.

Milliy-madaniy materiallardan foydalanib dars o‘tish doirasida o‘zbek tilini o‘rganishda
ikkinchi komponent ko‘nikma va malakalarni shakllantirish bilan bog‘liq. Ushbu komponentga
nutq ko‘nikmalari kiradi, ya'ni gapirish, tinglash, o‘qish va tushunish qobiliyatlari; lug‘at,
grammatika va talaffuz ko‘nikmalari, ular nutq ko‘nikmalarining tarkibiy elementlari
hisoblanadi.

Fikrimizning yakuni sifatida ta’kidlash joizki, yuqoridagi ko‘nikmalar til sezgisini
rivojlantirishga yordam beradi, doimiy ravishda ikkinchi til bilan ishlashda motivatsiyani
oshiradi. Masalan, jurnallar, gazeta, kino va internet orqali ma’lumot olish til o‘rganish
jarayonini kuchaytiradi va o‘quvchilarning bilim olish faoliyati hamda tilga bo‘lgan
motivatsiyasini oshiradi.

O‘zbek tilini ikkinchi til sifatida o‘gitish uchun Sh.B.Sodiqova quyidagi bir qator
vazifalarni bajarish kerakligini ta’kidlagan [4]:

- kommunikativ-nutqiy, leksik-grammatik materialni ma’lum bir tizim asosida berish;

- imlo qoidalarini o‘rgatish;

- og‘zaki va yozma nutq ko’nikma va malakalarini chuqurlashtirish;

- lug‘atlardan foydalanish ko‘nikmalarini rivojlantirish;

- matn bilan ishlash ko‘nikmasini shakllantirish;

- o‘quvchilar so‘z boyligi va nutqiy malakasini oshirish;

- 0‘zbek xalqining milliy-madaniy o‘ziga xos jihatlariga oid bilimlarni kengaytirish;

- o‘quvchilarni erkin fikrlashga, mustaqil mushohada qilishga undash;

- nutq madaniyati borasida asosiy zaruriy bilimlarni berish.

Ushbu vazifalar bajarilgan taqdirda, o‘quvchini o‘zbek tilida oz fikrini erkin ifoda eta
oladigan va eng muhimi tilning o‘ziga xos milliy-madaniy jihatlarini tushunishiga atroflicha
hissa qo‘shiladi. Bu esa Davlat ta’lim standartlarida belgilangan bir qator magsadlarning
erishilishiga hissa qo‘shilishi anig.

